
TESTO 3 
 

Al son desviat, chantaire 

aabbca (7 sill.) 9 coblas e 1 tornada di 2 vv., unissonans 
A 32d; I 120a; a p. 307; K 106 
 

 

 
I 1 Al son desviat, chantaire, 

    Veirai si puosc un vers faire 
    De fals' Amistat menuda, 
    C'aissi leu pren e refuda, 
  5 Puois sai ven e lai mercada, 
    E morrai si no·m n'esclaire. 
      

II   Cest' amors sap engan faire, 
    Ab engan ses aigua raire, 
    Puois, quand l'a ras, se remuda 
  10 E quier autrui cui saluda, 
    A cui es douss' e privada, 
    Tant que·l fols deven musaire. 
      

III   Non puosc dompnas trobar gaire 
    Que blanch' amistatz no·i vaire, 
  15 A presen o a saubuda 
    N'aja vergoingna perduda, 
    Si que la meins afrontada. 
    N'a laissat cazer un caire. 
      

IV   Moillerat, per saint Ylaire, 
  20 Son d'una foldat contraire, 
    Qu'entr'els es guerra moguda 
    Tals que cornutz fa cornuda, 
    E cogotz copatz copada, 
    Puois eis la coa de braire. 
      

V 25 Tals cuid' esser ben gardaire 
    De la so' e de l'autrui laire, 
    C'atretals es devenguda 
    D'aicel de sai que la cuda ; 



    Si l’us musa, l'autre bada 
  30 E ieu sui del dich pechaire. 
      

VI   De nien sui chastiaire 
    E de foudat sermonaire, 
    Car puois la flam' es nascuda 
    Del fol drut e de la druda, 
  35 Si·l fols art per l'abrasada, 
    Non sui mal meire ni laire. 
      

VII   Tant cant bos Jovens fon paire 
    Del segle e fin' Amors maire, 
    Fon Proeza mantenguda 
  40 A celat et a saubuda, 
    Mas er l’ant avilanada 
    Duc e rei et emperaire. 
      

VIII   Qu'ieu sui assatz esprovaire, 
    Deffendens et enquistaire, 
  45 E vei cum Jovens se tuda, 
    Per que Amors es perduda 
    E de Joi deseretada 
    E cum Amors es cujaire. 
      

IX   L'amors don ieu sui mostraire 
  50 Nasquet en un gentil aire, 
    E·l luoc[s] on ill es creguda 
    Es claus de rama branchuda 
    E de chaut e de gelada, 
    Qu'estrains no l'en puosca traire. 
      

X 55 Desirat per desiraire 
    A nom qui·n vol Amor traire. 
 

1 Aa El. — 2 A Verrai, IKa Veirei ; A pusc, IK posc. — 3 a falsa. — 4 a leu] len. — 5 IK Pois, a 
Pueis s. vent e l. merchada, IK la m. — 6 I moirai K morai, a morrei. — IK si nom esclaire. 

8 a enguan, IK aiga. — 9 IK Pois, a Pueis, IK cant, a can, IKa ses] sen. — 10 IKa E quer. — 11 IK 
dousa, a douze p. — 12 a Tan q. f. deve muzaire, IK T. que fols. 

13 a puesc, IKa domnas. — 14 a Qe; IK blanc. — 15 IK present, a prezent, IK sabuda. — 16 a Noia 
vergonha. — 17 a S. qe. — 18 IK chazer. 



19 a alaire. — 20 IKa foudat, a cofraire. — 21 A gerra. — 22 AIKa T. q. c. (a qe) sa c.; corr. fa?— 
23 IKa El c., K cogoz, K copaz; AIKa copaire [corr. copada déterminé par la rime et le sens, fa étant 
sous-entendu]. — 24 IK Pois, a Pueis, IKa eis] es. 

25 a T. cug e. b. guardaire. — 26 [syllabe de trop. Corr. De la so'e d'autrui laire]. — 27 a Catre tal. 
— 28 AIK cuida, a cuia. — 29 A sil lus, IK Sil uns, a Si lus avisa. — 30 IK Et eu son d. d. peccaire, 
a E eu son d. dig p. 

31 a D. nient son c., IK son. — 33 IK pos, a possa f. — 35 a Sel f. at per la brazada, IK Si f. — 36 a 
N. son mals m. 

37 IK T. cum bons, a Tan con b. iovenz son. — 38 a amors] amor. — 39 IK proessa. — 40 IK A 
cellat et a sabuda, a selat et saubuda. — 41 IKa Mas aras lan auilada. 

43 IK Queu s. a. esproaire, a Q. soi fatz esproaire. — 44 IKa Defendens et enqistaire. — 45 a E u. 
con iovenz secuda, IK sestuda. — 46 a P. qe. — 47 IK deseratata. — 48 a E con a. es en iaire. 

49 a L. ·on eu soi miraire. — 50 a Nasqet. — 51 a E. luec o. ilh, IK il e. c. — 52 se trouve seulement 
dans a. — 53 IK Questrainz, a Qestraingz n. l. puesca. — 55 a Dezirat per deziraire. — 56 a A n. 
qin, AIK qui. 



TESTO 4 
 

Pois l'iverns d'ogan es anatz 

6 mss. : A 34b; C 175c; I 121a; K 107a; N 268b; a, p. 299.  
a b a b c d c (8 sill.); 9 coblas, unissonans. 

 

I 1 Pois l'inverns d'ogan es anatz 
    E·l douz temps floritz es vengutz, 
    De moutas guisas pels plaissatz 
    Aug lo refrim d'auzels menutz; 
  5 Li prat vert e·il vergier espes 
    M'ant si fait ab joi esbaudir, 
    Per qu'ie·m sui de chant entremes. 
      

II   Totz lo segles es encombratz 
    Per un albre que·i es nascutz, 
  10 Autz e grans, brancutz e foillatz, 
    Et a meravilla cregutz, 
    Et a si tot lo mon perpres 
    Que vas neguna part no·m vir, 
    No·n veia dels rams dos o tres. 
      

III 15 Empero aissi es levatz, 
    E vas totas partz espandutz 
    Que lai d'outra·ls portz es passatz 
    En Franss' et en Peitau vengutz; 
    Qu'ieu sai qu'el es en tal defes, 
  20 E dic ver, segon mon albir, 
    Qu'en tenra sa verdor jasses. 
      

IV   E per so s'es enrazigatz 
    Car greu sera mais abatutz; 
    Que la razitz es Malvestatz, 
  25 Per que Jovens es confondutz, 
    E tornatz en tal contrapes 
    Per cels qui·l degran obezir, 
    Que tant non cridon c'us l'ades. 
      

V   Meravill me de poestatz 
  30 On a tans joves e canutz, 



    Comtes e reis, et amiratz 
    E princes en l'albre pendutz; 
    Mas lo latz escarsetatz es 
    Que lor fai si lo col flaquir 
  35 C'us non esperetz ja·is mogues. 
      

VI   Jovens fo ja bautz apellatz, 
    Mas aras es si recrezutz 
    Que jamais non er tant honratz 
    Per que Jois li sia rendutz, 
  40 C'Avoleza l’a si conques 
    C’anc de pois no·n poc erebir 
    Que·is parti de lui Dreitz ni Fes. 
      

VII   Loncs temps a que no·l fo donatz 
    Sai entre·ls baros mentaugutz ; 
  45 Faiditz es e loing issillatz; 
    En lai on el es remasutz, 
    Marcabrus li manda per mes 
    [Qu]e no·il calia tant fugir, 
    Que jamais, no, sai sera pres. 
      

VIII 50 Non puosc sofrir qu·als moilleratz 
    Non diga lor forfaitz saubutz; 
    Non sai la cals auctoritatz 
    Lor mostra c'om los apel drutz; 
    Semblan fant de l'ase cortes, 
  55 C'ab son seignor cuidet bordir, 
    Cant lo vic trepar ab sos ches. 
      

IX   De tals sa·n vei enrazigatz, 
    Los fols, e·ls savis deceubutz 
    Per los acropitz penchenatz 
  60 Que tot jorn demandon salutz, 
    E demandon aco per ces; 
    C’anc nuills francs hom non dec sofrir 
    C’aitals gastaus fumos tengues. 
 

1 C Mas liuerns, a Pos liuernz, N anais. — 2 C E. dous, IK fluritz, N uenguis. — 3 C D. manhtas 
guizas, a guizas, N plaisais. — 4 C A. l. refrims dauzelhs. — 5 A Doncx l. p. e., C L. prag uerch el u. 
— 6 C Man si fag ab ioy, N fag] fig, IK faich, a Man si fag. — 7 C Quieum so de ioy e., IK Per quem, 
a Per qem soi. 



8 C T. los segles uey e. — 9 IK arbre, C P. u. a. quey, N quel es n. — 10 IK Aus, a granz. — 11 a 
meravilha. — 12 IKN Et aisi. — 13 C Q. ues. — 14 C No ueya, N No ue, a No vei. 

15 C Pero mas arey, N aisi. — 17 C lay. — 18 C En fransæzezem p. — 19 C Et es intratz. — 21 AIK 
Q. (IK En) terra, C On tenra, N Entera s. u. iases, IK iases, A sa uerdors perpres, a E tenra s. v. ia es. 

22 C Et es aisi e., AN enrahigatz, IKa enraigatz, a zo. — 23 C Que greu er iamais a. — 24 IK raiz. — 
25 C On iouens mor totz cofondutz. — 26 C tornat, a tornas. — 27 A P. cels, C P. selhs quel, IKN 
degron, a qes degro, AIKNa mantener. — 28 C Que tan non crit uas cuy lades, IK Q. tan no, N Q. tain 
n. c. qus l., a Qe tan n. c. qeus. 

29 C Meravilh m. destz p., a potestatz. — 30 C On na, IK iouens, a On natanz iovens. — 31 C reys e 
comtes et amiratz, IK Contes. — 32 Ca princeps, IK en l. p., C en larbre, a princeps ab larbre. — 33 
C Quar los lassa escassedatz, A M. l. l. es escarsetatz, IKN es escarsedatz, a escarcedatz, C Mas] car. 
— 34 A Q. lor fai lo col flaquezir, IK flaqueir, N fan ... flaquir, C Q. l. f. l. cor flaquir, a Qe lo fa si lo 
qol flagir. — 35 Leçon de A, C Qus non escapara mais ges, IK C. non espera iais m., N esperara 
mages, a esperava mai ges. 

36 C fon, Na foia] fora. — 37 C M. eras, IKa M. ara, I recressutz. — 38 IKNa Qe... onratz. — 39 C 
ioys. — 40 C Quar a. l. conquis, N conquis, a conqis. — 41 C Quanc de pueys no, a despois. — 42 
A Pos p., C Pus partis de luy dregz e fes. 

Cette strophe est la 9e dans C. 

43 IKNa Lonc, A donars, C no fon d., IK no. — 44 a mentagutz, IK mantengutz. — 45 C F. e. e. luenh 
yssilatz, IK e manque devant loing, a eissilhatz. — 46 manque dans C. — 47 AIK Marcabrus li manda 
salutz, C E marcabrus mandalh salutz, N Cel de rainols mandail per mes, a E marcabrus mandail per 
me. — 48 C E ditz que nol calgra fugir, IK noil] nol; N E no calrai atan f., a E nol calgra ia tan f. — 
49 C Q. i. non sa s. 

Strophe VIII est la VIIe dans C. 

50 A Nom, C No layssarai quals molheratz, IK Non puos, CK sofrir] mudar, I calz, K cals, a Non 
puesc s. cals melluiratz. — 51 C Non digua lurs forfagz, a N. digua los forfaigz. — 52 C No s. l. 
quals, IK la quals, Na N. sei. — 53 C Lor essenha que sian drutz, IKNa L. demostra, IK quil son d., 
Na qe sion, N drut. — 54 C S. fan, Ca aze. — 55 C Qual son senhor, a cuiet. — 56 C Quan lac uist 
trepar a. s. c, IK Cand l. v. t. a. los ch., a vi. 

57 AIKNa E daitals, A sent, IKN sen, a son, IKNa enraiguatz. — 58 AIK L. fols els savis d., C L. f. 
els fatz els d., Na L. f. els fals els d. — 59 C Per us, IKa acrupitz. — 60 C Q. t. j. enuion s., Na Qe 
totz demandon s. — 61 C aco] aisso. — 62 C Quanc nulhs, a nuls. — 63 C Quaitals castelhs f. t., IK 
gastauz fummos, a cai talls guastaus fu mos. 

 
 


